Қырҭтәыла аоргантә аԥҟара
Қырҭтәыла атәылауаа ирызкны
Ахы I
Азеиԥш аԥҟаԥҵа
Ахәҭаҷ 1. Аԥҟара аиҿкааратә аусхкы
Ари аԥҟара иҳәаақәнаҵоиит Қырҭтәыла атәылауаа рзы апринцип хада, ишьақәнаргылоит Қырҭтәыла атәылауаа рзы азакәантә ҭагылазаашьеи, Қырҭтәыла атәылауаҩра аиуреи, амхреи ашьаҭақәа.
Ахәҭаҷ 2. Атерминқәа реилыркаара
Абри аԥҟара ахықәкқәа рзы уаҟа ахархәара змоу атерминқәа ирымоуп абарҭ аҵакқәа:
а) Қырҭтәыла аҵакырадгьыл – Қырҭтәыла аҳәынҭқарратә ҳәаақәа ирҭаку аҵакырадгьыл, иара убас Қырҭтәыла аҳәынҭқарратә бираҟ ала иӡсуа амшынтәи, аҳаиртә ӷбақәеи;
б) Қырҭтәыла аԥсҭазаара – ахаҿра Қырҭтәыла аҵакырадгьыл аҟны аҟазаара абри аԥҟарала иҳәаақәҵоу аамҭа ахҵәахала;
г) Қырҭтәыла еснагь анхара – ахаҿра Қырҭтәыла аҟны анхара, уи Қырҭтәыла аҵакырадгьыл аҟны ашықәса аҩнуҵҟа еизакны 90 мшы еиҳаны (абри аамҭа иаҵанакуам Қырҭтәыла аҵакырадгьыл ааныжьра аҵара амзыз ала 2 шықәсатә аҽҳәареи, аҽыхәшәтәра амзызи) иаанимыжьзар. Абри аԥҟара ахықәкқәа рзы ашықәс иаанагоит аамҭа, уи шьақәгылоит 365 мшы рыла (иҳараку ашықәс аныҟоу – 366 мшы рыла);
д) атәылауаҩра аԥсахра – Қырҭтәылатә атәылауаҩра анатурализациала аиура, Қырҭтәыла атәылауаа рыда, иҷыдоу аҵас ала рыҭара, ма Қырҭтәылатә атәылауаҩра аԥыхра;
е) зықәранаӡам – 18 шықәсанӡа зхыҵуа ахаҿра;
в) идырым ани – аби – ани – аби изусҭоу ма иарбан тәылауаау андырым;
з) Қырҭтәылатә апатутә атәылауаҩра – Қырҭтәыла аҟны аҳәаанырцәтә еимадара, Қырҭтәыла атәылауаҩ изын Қырҭтәыла азакәан ала иҳәаақәҵоу азини, аԥхықәреи аазмырԥшуа;
ҭ) адгылара зырҭо – , Қырҭтәыла атәылауаҩратә аԥҟара 12 – тәи ахәҭаҷ, 4 – тәи,5 – тәи ахәҭақәа рыла иҳәаақәҵоу ахаҿрақәа;
и) аҭаацәа алахәыла – Қырҭтәыла атәылауаҩ, аҳәаанырцәтә аԥҳәыс/ахаҵа, ахылҵ, ани – аби, ааӡара игоу, дзааӡо, аеҳәшьа, аешьа, абду, анду, амоҭа, Қырҭтәыла атәылауаҩ ма аҳәаанырцәтә аԥҳәыс/ахаҵа, ма изхылақшуа ма инагӡоу ахылаԥшра змоу зықәранаӡам, адгылара ҟазҵо ма аусура зылшо ахаҿра;
к) ҳазхылҵыз – ахаҿра иахылҵыз ашьҭра х – абиԥарак ахаҭарнакцәа;
Қырҭтәыла 2015 шықәса хәажәкыра 20, аоргантә закәан №3400 – авебдаҟьа, 31.03.2015ш.
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 3. Қырҭтәыла атәылауаҩра 
1. Қырҭтәыла атәылауаҩра уи Қырҭтәыла аҟны ахаҿра азакәантә еимадара.
2. Қырҭтәыла аҟны аԥҟараԥҵа ҟаҵоуп еизаку атәылауаҩра азы.
3. Қырҭтәыла атәылауаҩ аамҭак ала иҟалоит даҽа тәылак атәылауаҩра имазар абри аԥҟара 17 – тәи, 21 – тәи ахәҭаҷ иазԥхьагәаҭоу аҭагылазаашьа аан.
4. Атәылауаҩра аԥсахра зҭаху изын аԥкыра амамзар ауп, абри аԥҟара алеи, Қырҭтәыла жәларбжьаратәи аиқәшаҳаҭрақәа разԥхьагәаҭара аҭыгылазаашьеи рыда.
5. Қырҭтәыла атәылауаҩра аԥыхра ҟалашьа амаӡам. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 4. Қырҭтәыла атәылауаҩра азакәантә ҭагылазаашьа
1. Қырҭтәыла атәылауаа аԥҟара ала еиҟроуп, еилых дамамкәа иарбан расоу, ицәеижь аԥштәы, абызшәа, ажәла, адинхаҵара, аполитикатәи, ма даҽа гәаанагарак, амилаҭтә, аетникатә, асоциалтә ҭагылазаашьа, ахылҵшьҭра, амалтәи, ахьыӡ – ԥшатә ҭагылазаашьеи, анхарҭа ҭыԥ, иарбынзаалак даҽа дыргак. 
2. Қырҭтәыла атәылауаа ирымоуп ахәдықәҵара Қырҭтәылатә азакәан ала иҳәаақәҵоу, жәларбжьаратәи азакәан ала азхаҵара змоу азинқәеи, ахақәиҭрақәеи рзы.
3. Қырҭтәыла атәылауаа ируалуп, Қырҭтәыла аконституциа ахьчареи, даҽа аоргантә ақти, уи аҵакырадгьыл акреи, Қырҭтәыла аинтиресқәа иазгәыкны аҟазаареи.
4. Қырҭтәыла атәылауаа рзинқәа, рхақәиҭрақәа, рзакәантә интересқәа Қырҭтәыла аҵакырадгьыл аҟныи, уи аҳәаақәа инархыгани иахьчоит Қырҭтәыла. 
 
Ахәҭаҷ 5. Атәылауаҩра аиқәырхара 
1. Қырҭтәыла атәылауаҩ атәымуаҩ ма Қырҭтәыла иҟоу астатус змоу атәылауаҩра змам ахаҿра аҭаацәара алалара ма аилыҵра иахҟьаны атәылауаҩра иӡуам, ма иԥсаххом.
2. Хаҵеи – ԥҳәысы рыҟнытә руаӡәы итәылауаара аԥсахра, иахҟьаны егьи итәылауаҩра аԥсахра аҭахӡам. 
3. Хаҵеи – ԥҳәыси реилыҵра иахҟьаны рхылҵ ртәылауаҩра аԥсахра аҭахӡам.
4. Руаӡәы ма рыҩџьагьы, ани – аби ртәылауаҩра аԥсахра иахҟьаны уи/урҭ рхылҵ ртәылауаҩра аԥсахра аҭахӡам.
5. Даҽа тәылак атәылауаҩ/атәылауаа рыла Қырҭтәыла атәылауаҩра змоу зықәранаӡам ахаҿы ааӡараз ргара иахҟьом зықәранаӡам ахаҿы итәылауаҩра аԥсахра.
6. Қырҭтәыла атәылауаҩ Қырҭтәыла аҵакыра инахыганы анхара иахҟьом ахаҿы итәылауаҩра аԥыхра.

Ахәҭаҷ 6. Зықәранаӡам ахаҿреи, адгылара згои рзы атәылауаҩра аԥсахра
1. Зықәранаӡам ахаҿра атәылауаҩра аԥсахра ( Қырҭтәыла атәылауаҩра ацәыӡра ада) ҟалоит уи дызхылҵыз ма аҽа аӡәы, азакәантә ахаҭарнак иарзаҳал иашьашәыло. 
2. 14 шықәса зхыҵуа зықәранаӡам ахаҿра изы атәлауаҩра аԥсахра ( Қырҭтәыла атәылауаҩра ацәыӡра ада) иҟалоит иара ихаҭа данақәшаҳаҭу.
3. Адгылара зго (урҭ ирылоуп, абри ахәҭаҷ 2 – тәи апункт ала иазԥхьагәаҭоу ахаҿра – уи адгылара зго иакәзар) атәылауаҩра аԥсахра ( Қырҭтәыла атәылауаҩра ацәыӡра ада) иҟалоит адгылара зго иақәшаҳаҭрала, аусӡбырҭа аӡбарала даҽа ҳәаақәҵарак ыҟамзар.
Қырҭтәыла 2015 шықәса хәажәкыра 20, аоргантә закәан №3400 – авебдаҟьа, 31.03.2015ш.
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 7. Қырҭтәыла апатутә атәылауаҩра 
Атәымуаҩ, ихатәы ҭҵаарадыррала ма ауаажәларратә маҵурала иҷыдоу апату имазар Қырҭтәылеи, ауаажәлари рҿаԥхьа ма азаанаҭ имоуп, аквалификациа, урҭ рахь Қырҭтәыла аинтирес аанарԥшызар уи изы Қырҭтәыла апату змоу атәылауаҩ ианашьара аҳәынҭқарра аинтирес аҟнытә, иҟалар алшоит Қырҭтәыла апату змоу атәылауаҩра ианашьара иара иақәшаҳаҭрала. 

 Ахәҭаҷ 8. Қырҭтәыла атәылауаҩра ахәԥса
 Ахаҿра, Қырҭтәыла атәылауаҩра анатурализациа ала имазар, абри аԥҟара 12 – тәи ахәҭаҷ, 2 – тәи, 3 – тәи апунктқәа рыла иазԥхьагәаҭоу аҭагылазаашьа ада, ақырҭуа бызшәала ишьҭеиҵоит, инапы аҵаҩрала ишьақәирӷәӷәоит Қырҭтәыла азгәыкра аҭоуба: «Сара (ахьыӡ, ажәла) Қырҭтәыла атәылауаҩы сакәхеит, сқәуеит, гәыкала амаҵура шазызуа Қырҭтәыла, уи аконституциа сыхьчоит, егьырҭ азакәанқәа зегьы, Қырҭтәыла ахьԥшымра, аҵакырадгьыл акра; Қырҭтәыла аҳәынҭқарратә бызшәаны иазхасҵоит ақырҭшәа, Аԥснытәи автономтә республика аҟны – иара убас аԥсшәа; исуалны изгоит, Қырҭтәыла акультуреи, амилаҭтә традициақәеи пату рықәҵара.».

Ахы II
Қырҭтәыла атәылауаҩра аиура
Ахәҭаҷ 9. Қырҭтәыла атәылауаҩра аиура аформа
1. Қырҭтәыла атәылауаҩра аиура:
а) аирала;
б)анатурализациала;
2. Анатурализациа нагӡоит Қырҭтәыла Ахада ила Қырҭтәыла атәылауаҩра анашьарала.
3. Анатурализациатә асахьақәа роуп:
а) Қырҭтәыла атәылауаҩра ус баша анашьара;
б) Қырҭтәыла атәылауаҩра ирмариоу аҵас ала анашьара;
г) Қырҭтәыла атәылауаҩра аҷыдалкаа аҳасабала анашьара;
д) Қырҭтәыла атәылауаҩра аиҭашьақәыргылара аҵас ала анашьара.

Ахәҭаҷ 10. Қырҭтәыла атәылауаҩра аирала аиура
Қырҭтәыла атәылауаҩра аира ала аиура: 
а) ахаҿра, даниуаз аамҭазы уи дызхылҵыз руаӡәы Қырҭтәыла атәылауаҩра иакәзар;
б) Қырҭтәыла аҵакырадгьыл аҟны екстракорпоралтәи ацәатәымра иалҵшәаны (асурогациа) ииыз ахаҿра, уи дызхылҵыз рыҩџьагьы атәылауаҩратә тәыла иара дтәылауаҩуп ҳәа ирымԥхьаӡозар;
г) Қырҭтәылатә астатус змоу атәылауаҩра змам ахаҿрақәа рхылҵ, Қырҭтәыла аҵакырадгьыл аҟны ииыз;
д) Қырҭтәыла аҵакырадгьыл аҟны ииы, дызхылҵыз руаӡәы Қырҭтәылатә астатус змоу атәылауаҩра змам ахаҿра, егьи дызхылҵых ихаҿра дырымзар; 

Ахәҭаҷ 11. Идырым ани – аби рхылҵ ртәылауаҩра
Зықәранаӡам ахаҿра, Қырҭтәыла инхо, дызхылҵыз рҩыџьагьы дырымзар, Қырҭтәыла датәылауаҩуп ҳәа дыԥхьаӡоуп, уи иаҿагыло шьақәдыргылаанӡа. 

Ахәҭаҷ 12. Ақәранаӡа хаҿра азы Қырҭтәыра атәылауаҩра ибашоу аҵас ала анашьара
1. Ақәранаӡа хаҿра изы Қырҭтәыра атәылауаҩра ибашоу аҵас ала ианаршьоит, абарҭ аҭаххарақәа наигӡозар:
а) азакәан ала иааиԥмырҟьаӡакәа дынхоит Қырҭтәыла аҟны, Қырҭтәыла атәылауаҩра аиуразы арзаҳал алаҵара амшынӡа аҵыхәтәантәи 10 шықәса;
б) ишьақәыргылоу инаҵакны идыруеит Қырҭтәыла аҳәынҭқарратә бызшәа;
г) ишьақәыргылоу инаҵакны идыруеит Қырҭтәыла аҭоурыхи, азакәантә ихадоу ашьагәыҭқәа;
д) Қырҭтәыла аҟны аус иуеит, ма Қырҭтәыла имоуп имҵысуа амал, ма Қырҭтәыла аҵакырадгьыл аҟны инаигӡоит аагалыхратә усқәа, ма Қырҭтәыла аагалыхырҭа аҟны ахәҭа ма ақциа имоуп;
 2. (иалхуп – 20.03.2015, №3400).
21. Абри ахәҭаҷ актәи апункт «б» – «г» апунктеиҵа аҭаххарақәы рыла иалаҵәом адгылара ҟазҵар зҭаху изы Қырҭтәыла атәылауаҩра ибашоу аҵас анашьаразы. 
3. Абри ахәҭаҷ актәи апункт «б» – «г» апунктеиҵа аҭаххарақәа рыла иалаҵәом Қырҭтәыла атәылауаҩра ибашоу аҵас анашьаразы, амахәҿытә агха змоу изы, уи ала иара илшом агәрагара аҟаҵара, илшо илымшо иазгәаҭоу апунктеиҵа аҭаххарақәа.
4. Абри ахәҭаҷ актәи апункт «д» – апунктеиҵа аҭаххарақәа рыла иалаҵәоит ахҵәа истатус змоу ахаҿра азы Қырҭтәыла атәылауаҩра ибашоу аҵас анашьаразы.
5. Абри ахәҭаҷ актәи апункт «б» – «г» апунктеиҵа аҭаххарақәа азԥхьагәаҭаны Қырҭтәыла аҳәынҭқарратә бызшәеи, Қырҭтәыла аҭоурыхи, азакәантә ихадоу ашьагәыҭқәа рдырра инаҵакны ишьақәдыргылоит аԥҟара 28 – тәи ахәҭаҷ актәи апункт ала иазԥхьагәаҭоу аԥҟаԥҵала.
Қырҭтәыла 2015 шықәса хәажәкыра 20, аоргантә закәан №3400 – авебдаҟьа, 31.03.2015ш.
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 13. Ақәранамӡа хаҿра азы Қырҭтәыра атәылауаҩра ибашоу аҵас ала анашьара
1. Ақәранамӡа ахаҿра, Қырҭтәыла атәылауаҩра иира ала измоуыз, Қырҭтәыра атәылауаҩра ибашоу аҵас ала ианашьахоит, уи дызхылҵыз руаӡәы Қырҭтәыла атәылауаҩы иакәзар.
2. Ақәранамӡа ахаҿра, Қырҭтәыла атәылауаҩра ибашоу аҵас ала ианашьахоит, уи ааӡара Қырҭтәыла атәылауаҩы дигазар.
3. Қырҭтәыла аҵакырадгьыл аҟны ииыз ахҵәа истатус змоу, ма Қырҭтәыла аҟны астатус змоу ақәранамӡа ахаҿра, Қырҭтәыла 5 шықәса рыҩнуҵҟа дынхозар, Қырҭтәыла атәылауаҩра ибашоу аҵас ала ианашьахоит абри аԥҟара 16 –тәи ахәҭаҷ ала иазԥхьагәаҭоу иашьашәыло игәаҭамкәа. 

Ахәҭаҷ 14. Қырҭтәыра атәылауаҩра ибашоу аҵас ала анашьара
1. Қырҭтәыла атәылауаҩы иҟны аҭаацәара иалалаз ахаҿра, аԥҟара иашьашәыло азакәан ала иааиԥмырҟьаӡакәа дынхоит Қырҭтәыла аҟны, Қырҭтәыла атәылауаҩра аиуразы арзаҳал алаҵара амшынӡа аҵыхәтәантәи 5 шықәса дынхозҭгьы, Қырҭтәыла атәылауаҩра ибашоу аҵас ала ианашьахоит, абри аԥҟара 12 –тәи ахәҭаҷ актәи апункт «б» – «г» апунктеиҵа аҭаххарақәа азԥхьагәаҭаны.
2. Абри аԥҟара 12 –тәи ахәҭаҷ аҭаххарақәа алаҵәом арепатриант статус змоу ахаҿра изын, Қырҭтәыла атәылауаҩра ибашоу аҵас ала ианашьахоит. Арепатриант статус змоу ахаҿра азын Қырҭтәыла атәылауаҩра ибашоу аҵас ала ианашьахоит, атәылауаара рызҵаарақәа ркомиссиа (анаҩс – акомиссиа) анормативтәи ақт ала – акомиссиа ишьақәнырӷәӷәаз аԥҟараԥҵа иашьашәыло. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 15. Даҽа тәылак атәылауаҩы Қырҭтәыла атәылауаҩра ианашьара
Даҽа тәылак атәылауаҩы имоуп азин, ақәиҭзаара змоу аорган ахь ихы ирхар Қырҭтәыла атәылааҩра ианашьара аҳәарала. Даҽа тәылак атәылауаҩы Қырҭтәыла атәылааҩра ианашьара азы Қырҭтәыла Ахада идҵа, иара убас Қырҭтәыла атәылауаҩра аҷыдазааратә аҵас ала ианашьара иазкны, Қырҭтәыла Ахада идҵа амчра аиуеит , Қырҭтәыла акомпетентратә аорганқәа рыла ари ахаҿра даҽа тәылак атәылауаҩра аҟнытә алҵра шьақәзырӷәӷәо адокумент аниаулак. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 16. Қырҭтәыла атәылауаҩра анатурализациа ала аиура мап ацәкра иашьагәыҭуп
1. Ахаҿра Қырҭтәыла атәылауаҩра анатурализациа ала аиура илшом, уи:
а) уи жәларбжьаратәи ацәгьараура ҟаиҵит аҭынчреи, ауааԥсыреи рзы;
б) уи далахәын Қырҭтәыла азакәан ала иазԥхьагәаҭоу ауаҩы, аҳәынҭқарра, ауаажәлар ршәарҭадареи, аиҿкаашьа даҿагыланы ибааԥсу цәгьарак ҟаиҵазар;
г) Қырҭтәыла аҳәынҭқарра ашәарҭадара ма ауаажәларратә ашәарҭадара ахьчара аинтиресқәа рыла, иқәнагоуп Қырҭтәыла атәылауаҩра ианашьара;
д) уи иԥшаара иашьҭоуп Қырҭтәыла ма даҽа тәылак азакәантә аорганқәа рыла, ма жәларбжьаратәи акриминалтә аполициатә аиҿкаарала (интерпол) иара изы аекстрадирра, ма иқәцара апроцедура анагӡаразы;
2. Абри ахәҭаҷ актәи апункт «г» апунктеиҵа ала иазԥхьагәаҭоу Қырҭтәыла аҳәынҭқарра ашәарҭадара ма ауаажәларратә ашәарҭадара ахьчара аинтиресқәа анрылоу абас еиԥш иҟоу аҭагылазаашьа, ианба;
а) ахаҿы Қырҭтәыла аҵакырадгьыл аҟны иҟазаарала, ашәарҭа иҭанаргылоит Қырҭтәыла даҽа тәылақәак рҟны ма жәларбжьаратәи аиҿкаарақәа рҿы аимадараз;
б) иҟоуп адырра, уи ала иҳараку ахаҭабзиара иунарбоит ахаҿы аимадара шимоу:
б.а.) Қырҭтәыла атәылахьчареи, ашәарҭадареи рахь аӷара змоу атәыла аҟны/ аиҿкаара абџьарлатәи амчрақәа рҿы;
б.б.) даҽа тәылак аԥшыхәратә маҵурақәа рҟны;
б.г.) атерористтә ма аекстремисттә аиҿкаарақәа аҟны;
б.д.) арыҩшьыгақәа, абџьармчқәа, амассатә ақәыхратә абџьар, ма урҭ иреиԥшу изакәанымкәа аҭиреи, ауааԥсыра рыла ахәҿахәҭреи (атрефикинг), ма егьырҭ асахьақәа змоу ацәгьарауратә аиҿкаарақәеи (урҭ ирылоуп, трансамилаҭтә ацәгьарауратә аиҿкаарақәа) рҟны.
3. Абри ахәҭаҷ актәи апункт «г» апунктеиҵа ала иазԥхьагәаҭоу аҭагылазаашьақәа ирызкны адыррақәа русқәа реилыргараз аорганқәа ирыдгалатәу аформа, аԥхасҭа азнамур ауп аҳәынҭқарратә амаӡара, Қырҭтәыла аҳәынҭқарратә ашәарҭадара, ауаажәларратә ашәарҭадара ахьчара аинтиресқәа.
4. Қырҭтәыла атәылауаҩра анатурализациа мҩала аԥшаара мап ацәкра абри ахәҭаҷ апункт «г» апунктеиҵа ала иазԥхьагәаҭоу ашьаҭа аныҟоу Қырҭтәыла атәылауаҩра азҵаара аҵыхәтәантәи аԥҟара игоит Қырҭтәыла Ахада. Абастәи аҭагылазаашьа аан Қырҭтәыла атәылауаҩра анашьара иазкны Қырҭтәыла Ахада иӡбара ашәҟәыла ишьақәырӷәӷәазар ауп. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.



Ахәҭаҷ 17. Қырҭтәыла атәылауаҩра ҷыдалкаактәи аҵас ала анашьара 
1. Қырҭтәыла Ахада, Қырҭтәыла атәылауаҩра ҷыдалкаатәи аҵас ала анашьара илшоит анашьара даҽа тәылак атәылауаҩ, уи Қырҭтәыла аҿаԥхьа ҷыдала иҽаԥсеитәит, ма Қырҭтәыла атәылауаҩра ианашьара аҳәынҭқарра аинтирес амоуп.
2. Абри ахәҭаҷ актәи апункт ала иазԥхьагәаҭоу аҳәынҭқарра аинтиресқәа ахәшьара рыҭарала, урҭ ируакуп, анаҩс азԥхьагәаҭара абарҭ аҭагылазаашьақәа:
а) даҽа тәылак атәылауаҩ ихатәы ԥсадгьылны иԥхьаӡоит, ма уи дызхылҵыз;
а.а.) Қырҭтәыла импыҵахалоу аҵакырадгьыл аҟны инхо, ма абри аҵакырадгьыл аҟнытә мчыла иахыҵыз ахаҿра;
а.б.) еиуеиԥшым ааҭазы аполитикатә гәаанагарақәа, ма иуадаҩыз асоциалтә – економикатә ҭагылазаашьа иахҟьаны аемиграциа ахь ицаз ахаҿра;
б) даҽа тәылак атәылауаҩ Қырҭтәыла инаигӡоит аинвестициа, ма уи Қырҭтәыла аҟны имҩаԥигеит абас еиԥш иҟоу аинвестициа, уи ала Қырҭтәыла аекономика аҿиара аҟны ахадара змоу ахәҭа алаиҵеит;
г) даҽа тәылак атәылауаҩ ақәҿиара змоу аспорт, аҭҵаарадырра, ма аҟазаратә усхкы аҟны, иҭахуп амаҵура анагӡара Қырҭтәыла ахьӡ ала.
3. Абри ахәҭаҷ 2 – тәи апункт «а» апунктеиҵала иазԥхьагәаҭаны ахаҿра Қырҭтәыла атәылауаҩра ҷыдалкаактәи аҵас ала ианашьара азы ишьақәыргылоу инаҵакны идыруаза ауп:
а) Қырҭтәыла аҳәынҭқарра абызшәа;
б) Қырҭтәыла аҭоурыхи, азинтәи ишьагәыҭу ашьаҭақәа;
4. Абри ахәҭаҷ 3 – тәи апункт «а», «б» апунктеиҵақәа рыла ари алаҵәом ахаҿра азы Қырҭтәыла атәылауаҩра ҷыдалкаактәи аҵас ала ианашьара, ацәеижьытә агра змоу, уи иахҟьаны ҟалашьа амам уи игәаҭара, иқәнаго – иқәнамго иарбоу апунктеиҵа ала иазԥхьагәаҭоу аҭаххарақәа.
5. Абри ахәҭаҷ 2 – тәи апункт «б» апунктеиҵала иазԥхьагәаҭоу аинвестициа амҩаԥгара афакт ашьақәырӷәӷәара амзыз ала аус еилзырго аорган ала даҳәан ауп адырра изықәнаго акомпетенттә аорган аҟнытә. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 18. Қырҭтәыла атәылауаҩра аиҭашьақәыргыларатә аҵас ала анашьара
1. Қырҭтәыла атәылауаҩра аиҭашьақәыргыларатә аҵас ала ианашьара ахаҿразы, Қырҭтәыла атәылауаҩра иззаанкылоу:
а) изакәанымкәа;
б) Қырҭтәыла атәылауаҩра аҟнытә алҵрала;
г) дызхылҵыз/ иани – иаби рҭаххара иахҟьаны.
2. Қырҭтәыла атәылауаҩра аиҭашьақәыргыларатә аҵас ала ианашьара ҟалоит, уи абарҭ аҭаххарақәа драԥсазар:
а) ишьақәырӷәӷәоу ала идыруеит Қырҭтәыла аҳәынҭқарратә бызшәа.
б) иҟам абри аԥҟара ала 16 – тәи ахәҭаҷ ала иазԥхьагәаҭоу ашьаҭа.
3. Қырҭтәыла атәылауаҩра ииашамкәа иԥыхын ҳәа иԥхьаӡахоит, ахаҿра Қырҭтәыла атәылауаҩра абри аԥҟара 21 – тәи ахәҭаҷ актәи апункт иазԥхьагәаҭоу иашьашәыло иҟамкәа ицәыӡзар.
4. Қырҭтәыла атәылауаҩра ииашамкәа амхра иашьашәыло Қырҭтәыла атәылауаҩра аиҭашьақәыргыларатә аҵас ала ианашьара иалаҵәом абри ахәҭаҷ 2 – тәи апункт ала. 
5. Дызхылҵыз иани – иаби рҭаххара иахҟьаны Қырҭтәыла атәылауаҩра аԥыхра иашьашәыло Қырҭтәыла атәылауаҩра аиҭашьақәыргыларатә аҵас ала ианашьара ҟалоит уи иҵәранагӡара аан. 
6. Абри ахәҭаҷ 2 – тәи апункт «а» аҭаххарала иалаҵәом ахаҿра изы Қырҭтәыла атәылауаҩра аиҭашьақәыргыларатә аҵас ала ианашьара, амахәҿытә агха змоу изы, уи ала иара илшом агәрагара аҟаҵара, илшо илымшо иазгәаҭоу апунктеиҵа аҭаххарақәа.
7. ( иалхуп – 21.07.2018, №3260).
Қырҭтәыла 2015 шықәса хәажәкыра 20, аоргантә закәан №3400 – авебдаҟьа, 31.03.2015ш.
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахы III
Қырҭтәыла атәылауаҩра амхра
Ахәҭаҷ 19. Қырҭтәыла атәылауаҩра амхра асахьа
Қырҭтәыла атәылауаҩы Қырҭтәыла атәылауаҩра амххоит:
а) Қырҭтәыла атәылауаҩра аҟнытә алҵра;
б) Қырҭтәыла атәылауаҩра ацәыӡра;
г) абри аԥҟара ала иазԥхьагәаҭоу аҭагылазаашьа аан.

Ахәҭаҷ 20. Қырҭтәыла атәылауаҩра аҟнытә алҵра
1. Қырҭтәыла атәылауаҩ имоуп азин Қырҭтәыла атәылауаҩра аҟнытә алҵра.
2. Қырҭтәыла атәылауаҩ илшоит мап икыр Қырҭтәыла атәылауаҩразы, уи:
а) уи инаимгӡеит Қырҭтәыла арратә ма даҽа ԥхықәрак;
б) уи ахара иқәуп Қырҭтәыла ашьаустә закәанеидкыла ала иазԥхьагәаҭоу ала ацәгьара иуызар, ма уи ахь аԥҟаратә амчра змоу аӡбаратә ахьархәра, уи нагӡатәызар. 
3. Қырҭтәыла атәылауаҩ, Қырҭтәыла атәылауаҩра аҟнытә алҵра иазкны Қырҭтәыла Ахада идҵа амчра аиыуеит:
а) Қырҭтәыла акомпетентра змоу аорганқәа рыла, ахаҿра даҽа тәылак атәылауаҩра шиауыз шьақәзырӷәӷәо адокумент аиура инаркны.
б) уи инапаҵаҩрра инаркны 15 – мшы, ахаҿра иааирԥшызар даҽа тәылак акомпетентра змоу аорган ала ирҭаз адокумент, уи ишьақәнарӷәӷәоит, Қырҭтәыла атәылауаҩра аҟнытә алҵра аан хымԥада ианашьахоит ари атәыла атәылауаҩра. 

Ахәҭаҷ 21. Қырҭтәыла атәылауаҩра ацәыӡра
1. Қырҭтәыла атәылауаҩ, Қырҭтәыла атәылауаҩра ицәыӡуеит, усҟан:
а) Қырҭтәыла акомпетентра змоу аорган азин имамкәа далалар даҽа тәылак арратә амаҵурахь, ма аполитика, ма ашәарҭадара амаҵура ахь;
б) Қырҭтәыла атәылауаҩра иԥаршеиу документ ала иаузар;
г) иауеит даҽа тәылак атәылауаҩра, абри аԥҟара 211 ахәҭаҷ ала иазԥхьагәаҭоу аҭагылазаашьа ада. 
2. Абри ахәҭаҷ актәи апункт «а» апунктеиҵа ала иазԥхьагәаҭоу иалаҵәом Қырҭтәыла атәылауаарзы, Қырҭтәыла атәылауаҩра ҷыдалкаактәи аҵас ала анашьара ма даҽа тәылак атәылауаҩра аниоулак аамышьҭахь Қырҭтәыла атәылауаҩра изаанхеит, уи иара итәылауааратә тәыла аҟны арратә маҵура, ма аполициатә маҵура иалало рзы. 
3. Абри ахәҭаҷ актәи апункт «г» апунктеиҵа ала иазԥхьагәаҭоу иалаҵәом Қырҭтәыла атәылауаарзы, Қырҭтәыла атәылауаҩра ҷыдалкаактәи аҵас ала изанашьоу.
4. Қырҭтәыла атәылауаҩра ицәымӡыр ҟалоит Қырҭтәыла атәылауаҩра абри ахәҭаҷ актәи апункт «а» апунктеиҵа ала иазԥхьагәаҭоу ашьаҭа ала, уи ашьаҭа иара цәырҵаанӡа иаԥыхзар. 
5. Абри ахәҭаҷ актәи апункт «а» апунктеиҵа ала иазԥхьагәаҭоу Қырҭтәылатә акомпетентра змоу аорганқәа иҳәаақәырҵоит Қырҭтәылатә аиҳабыра аԥҟараԥҵа ала.
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахәҭаҷ 211. Атәым тәыла атәылауаҩра аиура аан Қырҭтәыла атәылауаҩра аиқәырхара
1. Атәым тәыла атәылауаҩра аиура аан Қырҭтәыла атәылауаҩра еиқәирхоит Қырҭтәыла атәылауаҩра, уи иарбоу атәыла атәылауаҩра иауаанӡа, Қырҭтәыла аҳәынҭқарра аҟнытә ақәшаҳаҭра иоуыр Қырҭтәыла атәылауаҩра аиқәырхаразы.
2. Атәым тәыла атәылауаҩра аиура аан Қырҭтәыла атәылауаҩра аиқәырхаразы ақәшаҳаҭра ирҭоит, Қырҭтәыла атәылауаҩ Қырҭтәыла аҟны иҵабыргыцәҟьоу аимадарақәа шимоу азы. 
3. Зықәранаӡам, Қырҭтәыла атәылауаҩра иацны атәым тәыла атәылауаҩра иоуеит иира инаркны, Қырҭтәыла атәылауаҩра еиқәирхоит иира инаркны 18 шықәса ихыҵаанӡа. Иарбоу аҽҳәара ала зықәранаӡам изы Қырҭтәыла атәылауаҩра аиқәырхаразы уи иҟнытә арзаҳал аламлар уи Қырҭтәыла атәылауаҩра имххоит. Зықәранаӡам изы Қырҭтәыла атәылауаҩра изааныжьра ҟалоит уи дызхылҵыз, ма азакәантәи ихаҭарнак арзаҳал иашьагәыҭны. Дызхылҵыз руаӡәы арзаҳал алаиҵар, зықәранаӡам изы Қырҭтәыла атәылауаҩра изааныжьра ҟалоит уи дызхылҵыз егьи иақәшаҳаҭрала. 
4. Атәым тәыла атәылауаҩра аиура аан Қырҭтәыла атәылауаҩра изеиқәирхом Қырҭтәыла атәылауаҩра, уи изы Қырҭтәыла атәылауаҩра аиқәырхара иашьашәылом Қырҭтәыла аҳәынҭқарра ашәарҭадара ма ауаажәларратә ашәарҭадара ахьчара аинтирес. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018ш.

Ахы IV
Қырҭтәыла атәылауаҩра азҵаара аилыргареи азыӡба адкылареи аҵас
Ахәҭаҷ 22. Қырҭтәыла атәылауаҩра азҵааразы аҳәара алаҵара
1. Қырҭтәыла атәылауаҩра азҵаараз аҳәара алаҵара аинтирес змоу ахаҿы ихаҭа ма ихаҭарнакра азин змоу ахаҿы ила иалаиҵоит Қырҭтәыла Аиустициа аминистрра аусбарҭатә аусхкы аҟны иҟоу азакәантә аиуристтә хаҿы – аҳәынҭқарратә асервисқәа рыҿиара агентра (анаҩс – агентра), ма аҳәаанырцә иҟоу Қырҭтәылатә ацҳаражәҳәырҭа ма аконсулра ахь иалаиҵоит. 
2. Қырҭтәыла атәылауаҩра азҵаараз рықәнаӡам ахаҿы аҳәара алаиҵоит изакәану уи ихаҭарнак.
21. Қырҭтәыла атәылауаҩра азҵаараз адгылара аиуратәи аҳәара иалаҵазар ҟалоит иадгыло ицхыраарала, аусӡбырҭа азыӡба ала даҽакы аҳәаақәҵарак ыҟаӡам. 
3. Ахаҿы ари аԥҟара 17 – тәи ахәҭаҷ ала иазԥхьагәаҭоу аҭагылазаашьа аан Қырҭтәылатә атәылауаҩра анашьара иазку аҳәара иалаиҵоит агентра ахь, ма аҳәаанырцә иҟоу Қырҭтәылатә ацҳаражәҳәырҭа ма аконсулра ахь.
Қырҭтәыла 2015 шықәса хәажәкыра 20, аоргантә закәан №3400 – авебдаҟьа, 31.03.2015 ш.
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018 ш.

Ахәҭаҷ 23. Қырҭтәыла атәылауаҩра ацәыӡра иазкყ адгалара
Қырҭтәыла атәылауаҩы ила Қырҭтәыла атәылауаҩра ацәыӡра иазку ашьаҭа ааԥшыр аҳәынҭқарратә аорган Қырҭтәыла атәылауаҩра ацәыӡра иазкყ адгалара ала агентра ахь инаишьҭуеит. 

Ахәҭаҷ 24. Қырҭтәыла атәылауаҩра азҵаара аилыргара 
1. Қырҭтәыла атәылауаҩра анатурализациа амҩала изауыз, Қырҭтәыла атәылауаҩра аиқәырхара азҵааразы аҳәара еилдыргоит агентра акомиссиа ацхыраарала. 
2. Акомиссиа 6 ҩык рыла ишьақәгылоп, урҭ агентра ахантәаҩы иалихуеит. Акомиссиа алахәалацәа 2 – џьа (урҭ акомиссиа ахантәаҩгьы дрылоуп) иалырхуеит агентра аусуҩцәа рыла, 2 – џьа алахәылацәа –Қырҭтәыла ашәарҭадара амаҵура аҟнытә, 2 – џьа алахәылацәа –Қырҭтәыла Ахада иадминистрациа амаҵура аҟнытә, абарҭ аусбарҭақәа радгаларала. Абыжьқәа еиҟараны ишар азыӡба идикылараз ахадара амоуп ахантәаҩы ибжьы. 
3. Акомиссиа алахәала аусура дамырхыр, акомиссиа иалахәу аиҿкаара аҟнытә, уи иаанаго автоматикала уи истатус аанкылахоит ауп. 
4. Акомиссиа аусура аҵас иҳәаақәҵоуп акомиссиа ала ишьақәырӷәӷәоу аԥҟараԥҵа ала.
5. Акомиссиа иамоуп амаӡаныҟәгара, уи еиҿнакаауеит акомиссиа аусура аорганизациатә – атехникатә ацхыраара. Амаӡаныҟәгаратә афункциа нанагӡоит агентратә изыхәҭоу аусура. 
6. Акомиссиа еиқәнаршәоит Қырҭтәылатә атәылауаҩра анашьара ( 17 – тәи ахәҭаҷ 2 – тәи апункт «б», «г» апунктеиҵақәа рыла иазԥхьагәаҭоу ахаҿы изы Қырҭтәылатә атәылауаҩра иҷыдоу аҵас ала анашьара ада) изҭаху ахаҿқәа рыла Қырҭтәыла аҳәынҭқарратә бызшәа, Қырҭтәыла аҭоурых, азакәан ишьагәыҭу рдырра аҳаракыра агәаҭара, иара убас Қырҭтәылатә атәылауаҩра аиқәырхареи, даҽа тәылак атәылауаҩы изы Қырҭтәылатә атәылауаҩра иҷыдоу аҵас ала ианашьара аҭагылазаашьа иҟоу иҟаму ашьақәыргылара. Акомиссиа азыӡба иашьашәыло иахәҭоу аихшьаала армазеиуеит агентра. 
7. Қырҭтәыла атәылауаҩра аира ала ианашьара иазкны, Қырҭтәылатә атәылауаҩра адкылара иазкны, Қырҭтәылатә атәылауаҩра амхра иазкны аҳәара, алаҵара еилнаргоит, иахәҭоу аихшьаала армазеиуеит агентра. 
8. Даҽа тәылак атәылауаҩра аԥшаара аҭагылазаашьа аан, ахаҿы изы Қырҭтәылатә атәылауаҩра иааныжьраз ақәшаҳаҭра аҭара иазкны азыӡба игоит Қырҭтәыла Ахада абри азакәан ала ишьақәыргылоу аҵас ала. 
9. Қырҭтәылатә атәылауаҩра азеиԥш аҵас ала ианашьара, ма ианашьараз мап акра иазкны, Қырҭтәылатә атәылауаҩра ирмариоу аҵас ала ианашьара, ма ианашьараз мап акра иазкны, Қырҭтәылатә атәылауаҩра аиҭашьақәыргылара аҵас ала ианашьара ма ианашьараз мап акра иазкны, Қырҭтәылатә атәылауаҩра иҷыдоу аҵас ала ианашьара, ма ианашьараз мап акра иазкны, Қырҭтәылатә атәылауаҩра аиқәырхара иазкныи ма имхреи иазкны, агентра аҵыхәтәантәи аихшьаала адкыларазы инанашьҭуеит Қырҭтәыла Ахада иахь. 
10 Агентра азы Қырҭтәыла атәылауаҩра зцәыӡыз иазкны алаҵара ҟамҵакәа идырхар, Қырҭтәыла атәылауаҩы ацәыӡра ашьаҭа ыҟоуп ҳәа, агентра еилнаргоит Қырҭтәыла атәылауаҩра ацәыӡра азҵаара, иахәҭоу амаҭәарқәа изынанашьҭуеит Қырҭтәыла Ахада. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018 ш.
 
Ахәҭаҷ 25. Қырҭтәыла атәылауаҩра азҵаара азыӡба 
1. Қырҭтәыла атәылауаҩра анашьара, аиқәырхара, анашьара мап ацәкра ма амхра азҵаарақәа ирызкны аҵыхәтәантәи азыӡба идикылоит Қырҭтәыла Ахада. 
2. Қырҭтәылатә атәылауаҩра анашьара, аиқәырхара, амхра иазку аҳәара, Қырҭтәыла атәылауаҩра ацәыӡра иазку алаҵарақәа анагӡара аан, Қырҭтәыла Ахада дҵақәа ҟаиҵоит, нас абарҭ аҳәарақәа, алагарақәеи азыӡбақәа адкылара аан – аԥҟараԥҵа. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018 ш.

Ахәҭаҷ 26. Қырҭтәыла атәылауаҩра азҵаареи азыӡба адкылареи аҽҳәара 
1. Қырҭтәыла атәылауаҩра азҵааразыи, адгалара аилыргарази, азыӡба агареи аҽҳәара 3 мза еиҳамзар ауп.
2. Қырҭтәыла атәылауаҩра аира ала аиура иазку аҳәара мап ацәка аан, ахаҿы имоуп азин, иара убас ашьаҭа ала агентра ахь ихы ирхар, ма аҳәаанырцә иҟоу ацҳаражәҳәырҭа аусбарҭа ма аконсултә усбарҭа ахь мап акра инаркны 1 шықәсык аамышьҭахь. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018 ш.

Ахәҭаҷ 27. Амаҵзура ахәԥса
1. Қырҭтәыла атәылауаҩра азҵааразы аҳәара алаҵара аан аҳәаҩы ишәоит амаҵзура ахәԥса Қырҭтәыла аиҳабыра ала ишьақәыргылоу иашьашәылои, аҵаси, Қырҭтәыла азакәан ала ишьақәыргылоу аҭагылазаашьақәа рыда. 
2. Қырҭтәыла атәылауаҩра аиҭашьақәыргылара аан аҳәаҩ изырхынҳәхоит иақәнагоу иишәаз ахәԥса, уи аҳәаҩы Қырҭтәыла атәылауаҩра изакәанымкәа имхзар. 

Ахәҭаҷ 28. Қырҭтәыла атәылауаҩра азҵааразы аҳәареи, адгаларақәеи реилыргара аҵас 
1. Қырҭтәыла атәылауаҩра анашьареи, амхреи иазкны аҳәареи, Қырҭтәыла атәылауаҩра ацәыӡреи иазкны адгалара аилыргара, иара убас Қырҭтәыла апату змоу атәылауаҩра анашьареи аҵас иҳәаақәҵоуп акомиссиа ақәҵарала. 
2. Аҳәаҩы иҟны акоммуникациа иҟалар алшоит аелектронарала, Қырҭтыла азакәанԥҵаратә аҵас ала.
3. Агентра администрациатә – азинтә ақт амчра аиыуеит Қырҭтыла азакәанԥҵаратә аҵас ала ишаладырҵәалак инаркны. 
4. Агентра администрациатә – азинтә ақт иаларҵәоуп ҳәа иԥхьаӡахоит агентра официалла авеб – даҟьа аҟны ианкьыԥхьхо инаркны. 
5. Агентра администрациатә – азинтә ақт аныҟәгара автоматратә алшарақәа рхархәарала акьыԥхьра аамышьҭахь, абри азыӡба иазкны аҽҳәарақәа рыԥхьаӡара иалагоит уи аларҵәара инаркны. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018 ш.

Ахәҭаҷ 29. Қырҭтәыла атәылауаҩра азҵаараз ирыдыркылаз азыӡба азашшра 
1. Қырҭтәыла атәылауаҩра азҵааразы Ахада идикылаз азыӡба, Қырҭтәыла атәылауаҩра амхра иазку азыӡба ада, иаҵанакуам аӡбарҭа аҟны азашшра. Ахаҿы Қырҭтәыла атәылауаҩра имхра азҵаара Қырҭтәыла Ахада идикылаз азыӡба, аӡбырҭа аҟны азашшра аҭак ҟазҵо Қырҭтәыла Ахада иоуп. 
2. Қырҭтәыла атәылауаҩра азҵааразы агентра ала иаднакылаз аихшьаала/азыӡба, уи ихьԥшымкәа иармазеиуеит азакәантә аихшьаала, уи администрациатә – азакәантә ақтуп. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа, 06.08.2018 ш.
Ахы V
Аиасратә, аихшьаалатә аԥҟаԥҵақәа
Ахәҭаҷ 30. (иалхуп) 
Қырҭтәыла 2016 шықәса 27 лаҵара аоргантә закәан №5141 – авебдаҟьа, 04.06.2016 ш.
Қырҭтәыла 2018 шықәса 6 рашәара аоргантә закәан №2481 – авебдаҟьа, 21.06.2018 ш.
Қырҭтәыла 2021 шықәса 25 лаҵара аоргантә закәан №490 – авебдаҟьа, 27.05.2021 ш.
 
Ахәҭаҷ 301. Аԥснытәи Автономтә республикеи, Цхинвалтәи арегиони (уаанӡатәи Алада Уаԥстәылатә аокруг) аҵакырадгьылқәа рҿы инхо ауаа рзы Қырҭтәылатә атәылауаҩра аиҭашьақәыргылара 
1. Қырҭтәыла атәылауаа ҳәа иԥхьаӡоуп, Қырҭтәыла атәылауаҩра азакәан иашьашәыло изанашьоу, ма изанаршьо, роуп. 
а) Қырҭтәыла аҟны 1991 шықәса ԥхынҷкәын 21 аҟнынӡа ииыз ауаа, Аԥснытәи Автономтә республикеи, Цхинвалтәи арегиони (уаанӡатәи Алада Уаԥстәылатә аокруг) аҵакырадгьыл аҟны инхон 1991 шықәса ԥхынҷкәын 21 нӡа, ирымгеит даҽа тәылак атәылауаҩра, абри азакәан ала 16 – тәи ахәҭаҷ ала иазԥхьагәаҭоу аҭагылазаашьа дара рзы ахархәара амамзар.
б) Қырҭтәыла аҟны 1991 шықәса ԥхынҷкәын 21 аҟнынӡа ииыз ауаа, Аԥснытәи Автономтә республикеи, Цхинвалтәи арегиони (уаанӡатәи Алада Уаԥстәылатә аокруг) аҵакырадгьыл аҟны инхон 1991 шықәса ԥхынҷкәын 21 нӡа, инхоз ауааԥсыра рхылҵ, даҽа тәылак атәылауаҩра, абри азакәан ала 16 – тәи ахәҭаҷ ала иазԥхьагәаҭоу аҭагылазаашьа дара рзы ахархәара амамзар.
2. Аинтирес змоу ахаҿы абри ахәҭаҷ актәи апункт иашьашәыло Қырҭтәыла атәылауаҩра ашьақәыргылара иазкны аҳәара ала ихы ирхоит агентра ахь, ма аҳәаанырцә иҟоу ацҳаражәҳәырҭа ма аконсулра ахь. 
3. Агентра изықәнаго акомпетентратә аорган алахәырала еилнаргоит аҳәамҭа, игәанаҭоит уи иарбоу адыррақәа риашареи, рыгәрагареи. Агентра ари аҳәара ишаиуз инаркны 1 мызкы ала иаднакылоит аӡбара абри ахәҭаҷ ишьашәыло Қырҭтәыла атәылауаҩра ашьақәыргылара иазкны, ма Қырҭтәыла атәылауаҩра ашьақәыргылара мап ацәкра иазкны. 
4. Абри ахәҭаҷ 3 – тәи апункт азԥхьагәаҭаны аҳәара аилыргареи, аӡбара адкылареи аҵас иҳәаақәҵоуп Қырҭтәыла аиҳабыра ала ишьақәыргылоу аҵас ала. 

Қырҭтәыла 2018 шықәса рашәара 6 аоргантә закәан №2481 – авебдаҟьа, 06.08.2018 ш.

Ахәҭаҷ 302. Қырҭтәыла атәылауаҩра ашьақәыргылара 
1. Қырҭтәыла атәылауаҩыс, Қырҭтәыла атәылауаҩра абри азакәан ала изауыз ахаҿқәа рыда, ма Қырҭтәыла атәылауаҩра абри азакәан иашьашәыло измоу рыда, иԥхьаӡоуп:
а) 1975 шықәса, хәажәкыра 1 нӡа ииыз ауаа, Қырҭтәыла инхоз инеизакны 5 шықәса рыҩнуҵҟа, 1993 шықәса, хәажәкыра 31 азы иҟан Қырҭтәыла аҵакырадгьыл аҟны, атәым тәыла атәылауаҩра зымгаз;
б) 1975 шықәса, хәажәкыра 1 нӡа ииыз ауаа, 1993 шықәса, хәажәкыра 31 азы иҟан Қырҭтәыла аҵакырадгьыл аҟны, атәым тәыла атәылауаҩра зымгаз;
г) Қырҭтәыла аҵакырадгьыл аҟны ииыз ауаҩы, 1991 шықәса ԥхынҷкәын 21 аамышьҭахь Қырҭтәыла аҵакырадгьыл аанзыжьыз, избанзар изынагӡомзт ари апункт (а), (б) апунктеиҵақәа рҭаххарақәа, атәым тәыла атәылауаҩра зымгаз;
2. Ахаҿы амуниципалитет аҵакырадгьыл данынхоз ма ҷыдала аамҭак азы дшыҟаз афакт шьақәзырӷәӷәо аилыркаа, уи иҟалар алшоит ахаҿы Қырҭтәыла атәылауаҩра имазарц азы абри ахәҭаҷ актәи апункт иақәнаго апуенктеиҵа ала иазԥхьагәаҭоу аҭагылазаашьақәа руакы шыҟоу шьақәзырӷәӷәо адокумент, инаҭоит изықәнагоу амуниципалитетә анагӡаратә аорган (ақалақь Қарҭ амуниципалитет аҟны – ақалақь Қарҭ амуниципалитет Ахада иҟны) иҟоу ахаҿы амуниципалитет аҵакырадгьыл аҟны инхара (иҟазаара) афакт шьақәзыргыло акомиссиа иара иалаигалаз аҳәара амш инаркны 7 аусуратә амшқәа иреиҳамкәа. Иарбоу акомиссиа ашьақәыргылареи, аусуратә аҵаси иҳәаақәҵоуп азеиԥш аԥҟаԥҵала, уи шьақәирӷәӷәоит Аиустциатә аминистр идҵала. 
3. Абри ахәҭаҷ 2 – тәи апункт ала иазԥхьагәаҭоу ақәиҭзаара уи амуниципалитет азы аҳәынҭқарра ала аделегидирра змоу ақәиҭзаара ауп, уи анагӡаразы аусхкытә ахылаԥшра Қырҭтәыла аоргантә азакәан ала «Аҭыԥынтәа ахаланапхгара азакәан» ишьақәыргылоу ақәҵара инанагӡоит Қырҭтәылатә Аиустициатә министрра. 
4. Ауаҩы Ахалгори, Ередви, Ҭаӷви ма Ажаратә амуниципалитетқәа рҵакырадгьылқәа рҿы инхара (иҟазаара) афакт ашьақәыргылара азин амоуп, уи иашьашәыло Ахалгори, Ередви, Ҭаӷви ма Ажаратә амуниципалитетқәа реиҳабыра аҟны иҟоу ауаҩы амуниципалитетқәа рҵакырадгьылқәа рҿы инхара (иҟазаара) афакт шьақәзырӷәӷәо акомиссиа.
5. Аԥснытәи Автономтә республикеи, Цхинвалтәи арегиони (уаанӡатәи Алада Уаԥстәылатә аокруг) аҵакырадгьыл аҟны инхоз ауааԥсыра Қырҭтәыла атәылауаҩра ашьақәыргылара аҵас иҳәаақәҵоуп ари азакәан 301 ахәҭаҷ ала. 
Қырҭтәыла 2021 шықәса 25 лаҵара аоргантә закәан №490 – авебдаҟьа, 27.05.2021 ш.

Ахәҭаҷ 31. (иалхуп) 
Қырҭтәыла 2021 шықәса 25 лаҵара аоргантә закәан №490 – авебдаҟьа, 27.05.2021 ш.

Ахәҭаҷ 311. Қырҭтәыла аҵакырадгьыл аҟны ииыз ахаҿы изы Қырҭтәыла атәылауаҩра ианашьара иҷыдоу аҵас 
Қырҭтәыла аҵакырадгьыл аҟны ииыз ахаҿы, Қырҭтәыла атәылауаҩра ззышьақәыргылам , абри азакәан 302 ахәҭаҷ иашьашәыло, азин имоуп, иоур Қырҭтәыла атәылауаҩра, ҳәарада инеигӡозар абри азакәан 12 – тәи ахәҭаҷ актәи апункт апунктеиҵақәа «а», «б» аҭаххарақәа зегьы, иҟамзар ауп иара абри азакәан 16 – тәи ахәҭаҷ ала иазԥхьагәаӷоу ашьаҭақәа. 
Қырҭтәыла 2021 шықәса 25 лаҵара аоргантә закәан №490 – авебдаҟьа, 27.05.2021 ш.

Ахәҭаҷ 32. Амчра зцәыӡыз анормативтәи ақт
Абри азакәан анагӡара ишналагаз еиԥшцәҟьа амчра ацәыӡит ҳәа иԥхьаӡазар ауп « Қырҭтәыла атәылауаа ирызкны» 1993 шықәса, хәажәкыра 25 Қырҭтәыла аоргантә закәан (Қырҭтәыла апарламенттә усбарҭақәа, №5, хәажәкыра, 1993 шықәса, ахәҭаҷ 66).

Ахәҭаҷ 321. 2015 шықәса, мшаԥы 1 аҟнынӡа аусӡбыра ала ауралымшаратә азхаҵара змоу ауаа рзы азакәантә аиҿкаара аиасратә аамҭазы
1. 2015 шықәса, мшаԥы 1 аҟнынӡа аусӡбыра ала ауралымшаратә азхаҵара змоу ауаҩы атәылауаҩра аԥсахра (Қырҭтәыла атәылауаҩра ацәыӡра ада) иҟалоит уи изакәантә хаҭарнак иҳәара иашьаҭаны, ауралымшаратә хаҿы ахазхаҭаратә ахәшьара анирҭалак аамышьҭахь.
2. Қырҭтәыла атәылауаҩра азҵаара 2015 шықәса, мшаԥы 1 аҟнынӡа аусӡбыра ала ауралымшаратә азхаҵара змоу иҳәара ааирԥшуеит уи изакәантә хаҭарнак , ауралымшаратә хаҿы ахазхаҭаратә ахәшьара анирҭалак аамышьҭахь.
Қырҭтәыла 2015 шықәса хәажәкыра 20 аоргантә закәан №3400 – авебдаҟьа 31.03.2015 ш.
 
Ахәҭаҷ 32​2. Қырҭтәыла атәылауаҩра аиҭашьақәыргылара аҳәара аамҭалатәи азин 
1. Қырҭтәыла уаанӡатәи атәылауаҩы, Қырҭтәыла атәылауаҩра даҽа тәылак атәылауаҩра аиуразы изцәыӡыз, имоуп азин, 2022 шықәса ԥхынҷкәын 31 аҟнынӡа илшоит ихы ирхар агентра ахь абри ахәҭаҷ ала иҳәаақәҵоу аҭагылазаашьақәа рыла Қырҭтәыла атәылауаҩра аиҭашьақәыргылара аҵас ала ианашьара аҳәарала. 
2. Абри ахәҭаҷ актәи апункт ала иазԥхьагәаҭоу, Қырҭтәыла атәылауаҩра аиҭашьақәыргыларатә аҵас ала ианашьахоит уи зҭаху изы, ҳәарада уи инаигӡозар абарҭ аҭаххарақәа: 
а) уи ишьақәыргылоу иашьашәыло идыруазар ауп аҳәынҭқарратә бызшәа;
б) ҟалашьа рымам абри азакәан 16 – тәи ахәҭаҷ иазԥхьагәанаҭо ашьаҭақәа. 
3. Абри ахәҭаҷ 2 – тәи апункт «а» апункеиҵа аҭаххара иалаҵәом ауаа рзы Қырҭтәыла атәылауаҩра аиҭашьақәыргылара аҵас ала анашьаразы, амхәҿылатә агха змоу, дара рзы хазхаҭала ашьақәыргылара ҟалашьа ахьамам азын, иашьашәыло иашьамшәыло уи иазгәаҭоу апунктеиҵақәа рҭаххара. 
4. Қырҭтәыла уаанӡатәи атәылауаҩы, Қырҭтәыла атәылауаҩра даҽа тәылак атәылауаҩра аиуразы изцәыӡыз, абри ахәҭаҷ иашьаҭакны Қырҭтәыла атәылауаҩра аиҭашьақәыргыларатә аҵас ала ианашьара иаҵанакуам абри азакәан 15 – тәи ахәҭаҷ.
5.Абри ахәҭаҷ актәи апункт ала иазԥхьагәаҭоу ахаҿы изы Қырҭтәыла атәылауаҩра аиҭашьақәыргыларатә аҵас ианашьара аан Қырҭтәыла атәылауаҩра уи зықәранамӡац ихылҵгьы ианаршьоит,. 14 шықәса зхыҵхьоу ахаҿы ахәҭаҷ иашьашәыло Қырҭтәыла атәылауаҩра ианаршьоит иара иақәшаҳаҭрала. 
6. Қырҭтәыла атәылауаҩы, зхы зырхаз 2018 шықәса нанҳәа 15 аҟнынӡа ирыдрымкылацызт аԥҟара Қырҭтәыла атәылауаҩра даҽа тәылак атәылауаҩра аиуразы изцәыӡыз иазкны, имоуп азин, 2022 шықәса ԥхыгҷкәын 31 аҟнынӡа ихы ирхар агентра ахь Қырҭтәыла атәылауаҩра аиқәырхара аҳәарала. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа , 06.08.2018ш .
Қырҭтәыла 2019 шықәса жьҭаара 1 аоргантә закәан №5045 – авебдаҟьа, 04.10.2019 ш.
Қырҭтәыла 2021 шықәса рашәара 25 аоргантә закәан №490 – авебдаҟьа, 27.05.2021 ш.
   
Ахәҭаҷ 33. азакәан аусура алагара иазкны инагӡатәу аусмҩаԥгатәқәа 
Қырҭтәыла Ахада абри азакәан 2 мзатә аҽҳәарала еиқәиршәар ауп иақәнаго азакәаниаҵанакуа ақтқәа абри азакәан иашьашәыло.

Ахәҭаҷ 34. Азакәан аусура алагара 
1. Ари азакәан аусура иалагар ауп аларҵәара инаркны 30 –тәи амш азы. 
2. (иалхуп25.05.2021, №490).
3. Абри азакәан 311 ахәҭаҷқәа аус руеит 2022 шықәса қхынҷкәын 31 аҟнынӡа. 
Қырҭтәыла 2018 шықәса ԥхынгәы 21 аоргантә закәан №3260 – авебдаҟьа,, 06.08.2018 ш.
Қырҭтәыла 2021 шықәса лаҵара 25 аоргантә закәан №490 – авебдаҟьа, 27.05.2021 ш.

